
نبی كريم صلى الله عليه وسلم اپنے گھر میں کیا کام کرتے تھے؟ عائشہ رضی اللہ
عنہا نے فرمایا: آپ صلى الله عليه وسلم اپنے گھر والوں کی خدمت ميں لگے رہتے
تھے، اور جب نماز کا وقت ہوتا تو نماز کے ليے تشريف لے جاتے۔

اسود بن یزید رضی اللہ عنہ فرماتے ہیں کہ عائشہ رضی اللہ عنہا سے پوچھا گیا: نبی كريم صلى الله عليه وسلم اپنے گھر میں
کیا کام کرتے تھے؟ عائشہ رضی اللہ عنہا نے فرمایا: آپ صلى الله عليه وسلم اپنے گھر والوں کی خدمت ميں لگے رہتے تھے، اور

جب نماز کا وقت ہوتا تو نماز کے ليے تشريف لے جاتے۔
[صحیح] [اسے امام بخاری نے روایت کیا ہے۔]

نبی کريم صلى الله عليه وسلم کے تواضع و خاکساری کی ایک جھلک یہ بھی ہے کہ آپ صلى الله عليه وسلم اپنے گھر میں اہلِ خانہ کی خدمت کرتے تھے،
بکری کا دودھ نکالتے، جوتی ٹھیک کرتے، گھر میں گھر والوں کی خدمت کرتے۔ کیوں کہ عائشہ رضی اللہ عنہا سے
پوچھا گیا کہ نبی کريم صلى الله عليه وسلم اپنے گھر ميں کيا کام کرتے تھے؟ عائشہ رضی اللہ عنہا نے فرمايا کہ آپ صلى الله عليه وسلم اپنے گھر والوں
کــی خــدمت ميــں لگے رہتے تھے۔ یہ انبیــاء اور مرســلین کے اخلاق میــں ســے ہے کہ وہ اپنے اعمــال میــں تواضــع و

خاکساری اختیار کرتے تھے، آسائش پسندی اور ناز ونعمت کی زندگی گزارنے سے دور رہتے تھے۔

